
						వికీసోర్స్ నుండి

					

					


					
					
					ఈ పుట ఆమోదించబడ్డది

   భీరగతి న్వచించి మహి మించినచో నిక శక్తు లెవ్వర

   య్యా రఘునాధభూపరసికాగ్రణికిం జెవిసోక జెప్పగన్ ?






అని కవియే తన్నుగూర్చి తనకవిత్వమునందువలె జాతియు జమత్కారము నర్థగౌరవము గలుగునట్లుగా నింకొక్కరు చెప్పలేరని చెప్పికొనియున్నాడు. ఈకవి తనగ్రంథములయందు రేఫ శకటరేఫములకు యతిప్రాసమైత్రి కూర్చుటయేగాక, ఇకారసంధులు, క్త్వార్థక సంధులు, మొదలయిన పూర్వలాక్షణిక సమ్మతములుకాని ప్రయోగము లనేకములు చేసియున్నాడు.





ఉ. కోపమొకింతలేదు బుధకోటికి గొంగుపసిండి సత్యమా

   రూపము తారతమ్యము లెఱుంగు స్వతంత్రుడు నూతనప్రియా

   టోపములేని నిశ్చలు డిటుల్ కృతలక్షణుడై చెలంగగా

   ద్వాపరలక్షణుం డనగవచ్చునొకో యలధర్మనందనున్.   [విజయవిలాసము]




ఈపద్యమునందలి రెండవచరణములో రాకును బండిఱాకును యతికూర్చినాడు.





గీ. అరుగగొంకెడు కన్నియ తెఱగు గాంచి,   [విజయవిలాసము]



మ. ఖరభానుప్రియసూను డెప్పుడు నినుంగారించునేకా విభుం

    డఱచేలోపలి నిమ్మపంటివలె నత్యాసక్తి మన్నింప సౌ

    ఖ్యరసైకస్థితినుండి కావరమునం గన్గాన కాపత్సరం

   పర రా ద్రుళ్ళెదవేల యావిధిదరింప న్నీతరంబే మహిన్.   [సారంగద]




ఇత్యాది స్థలములయందు రేఫఱకారములకు బ్రాసమైత్రి కూర్చినాడు.







క. సైకము నడుము విలాసర

   సైకము నెమ్మోము దీనిమృధుమధురోక్తుల్

   పైకము దెగడు న్నవలా

   పైకములోనెల్ల మేలుబంతిది బళిరా.    [విజయవిలాసము]

"https://te.wikisource.org/w/index.php?title=పుట:AndhraKavulaCharitamuVol2.pdf/250&oldid=223812" నుండి వెలికితీశారు


					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 8 ఆగస్టు 2018న 02:01కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

